Активности за VIII одделение за периодот од 13.4- 16.4.2020
Тема: Класификација
1. Набљудување на растенијата 

Внимателно изгледај ја презентацијата од следниот линк:
 https://drive.google.com/open?id=1eWanFtgnWUBWOLloBf02B_4IT1ToamBj
Планот препиши го во твојата тетратка по биологија:
1. Растенијата се повеќеклеточни сложени организми, кои постепено се адаптирале за сувоземен начин на живеење, а нивното царство опфаќа над 350 000 видови. 

2. Според нивната градба и според начинот на размножување, сите растенија се групирани во две големи групи:

а) Бессемени растенија: мовови и папрати

б) Семени растенија: голосемени и скриеносемени растенија

3. Мововите се копнени растенија кои покажуваат голема зависност од водата, особено во процесот на размножување. Поради тоа тие ги населуват влажните средини: мочурливи ливади, тресетишта, кора на дрвја, пештери, водопади, влажни камења и карпи.  Телото им е издиференцирано на стебленце и на листови, но кај нив се уште не се образува корен-неговата улога ја имаат мрежа од тенки нишки со кои ја впиваат водата од почвата. Мововите се размножуваат само во присуство на вода со помош на спори кои се сместени во посебна торбичка, на врвот на стебленцето. Имаат голема улога во природата затоа што се првите жители на голите карпи и создаваат почва на која може да се населуваат и други растенија. Најпознати претставници на мововите се: џигерници: поточен мов-маршанциа, лисни мовови- влакнест мов, сфагнум и др.   
4. Папрати-кај нив има издиференцирани растителни органи: корен, стебло и лист. Се размножуваат со спори кои се насобрани во торбички на опачината на листовите. Обично живеат на рабовите на шумите, а некои од нив во џунглите или во пукнатините на планинските карпи и можат да достигнат височини до 25 m. Од некогашните изумрени папрати се создал камениот јаглен кој денес се користи како извор за добивање енергија (фосилно гориво). Најпознати претставници се: машката папрат, слатката папрат, орловата папрат.    
Домашна задача:

1. Да се опише изгледот на еден мов. 
2. Наброј ги разликите во градбата на меѓу мововите и папратите. 
3.   Со помош на која творба се размножуваат мововите и папратите. 
4. Од кои растенија настанал јагленот?
Изработените домашни задачи (напишани со пенкало) да се испраќаат најдоцна до 22.4.2020 на e mail адреса: anabiologija@yahoo.com со наведено име и презиме на ученикот и одделението во кое учи.

Предметен наставник: Ана Настова 
